
Annotatsiya: 

Ushbu maqolada dorining qon tarkibida qanday so‘rilishi va yo‘qolishi jarayoni 

matematik modellashtirish asosida o‘rganiladi. Farmakokinetik jarayonlar bir kamerali 

model yordamida tahlil qilinadi. Bu model orqali dorining qon plazmasidagi 

konsentratsiyasi vaqt o‘tishi bilan qanday o‘zgarishi ko‘rsatib beriladi. Modellash natijalari 

dori dozasini optimallashtirish, dozalash oralig‘ini belgilash va yon ta’sirlarni 

kamaytirishda muhim ahamiyatga ega. 

Kalit so‘zlar: 

farmakokinetika, bir kamerali model, dori moddasining so‘rilishi, chiqarilish tezligi, 

qon konsentratsiyasi, matematik modellashtirish 

Аннотация: 

В данной статье рассматривается процесс всасывания и элиминации 

лекарственного вещества в крови с использованием математического 

моделирования. Фармакокинетические процессы анализируются на основе 

однокамерной модели. Модель описывает, как изменяется концентрация лекарства 

в плазме крови с течением времени. Результаты моделирования важны для 

оптимизации дозировки, определения интервалов введения и снижения побочных 

эффектов. 

Abstract: 

This article analyzes the absorption and elimination of a drug in the bloodstream using 

mathematical modeling. The pharmacokinetic processes are studied through a one-

compartment model, which describes how the concentration of the drug in blood plasma 

changes over time. The results of the modeling are important for optimizing dosage, 

determining dosing intervals, and minimizing side effects. 

Kirish  

Dorilarni qabul qilishdan so‘ng, ularning organizmga qanday ta’sir ko‘rsatishi 

ularning qon tarkibidagi kontsentratsiyasi bilan chambarchas bog‘liq. Dori moddasi 

ichga yoki mushak ichiga yuborilgandan so‘ng, qon oqimi orqali butun organizm bo‘ylab 

tarqaladi, metabolizmga uchraydi va organizmdan chiqariladi. 

Ushbu jarayonlar farmakokinetika deb ataladi va u odatda so‘rilish, taqsimlanish, 

metabolizm va chiqarilish (ADME) bosqichlarini o‘z ichiga oladi. Bularni tahlil qilish 

uchun matematik modellar keng qo‘llaniladi. 

Bir kamerali model farmakokinetikaning eng oddiy, ammo amaliyotda samarali 

qo‘llaniladigan modelidir. U organizmni yagona “kamera” (ya’ni, bir hil qon hajmi) deb 

hisoblab, dori moddasining qon tarkibidagi o‘zgarishini vaqtga bog‘liq holda tavsiflaydi. 

Asosiy model (Bir kamerali model) 

 Farazlar: 

Dori og‘zaki yoki in'ektsiya orqali yuboriladi 

Organizm bir xil taqsimlangan kamera sifatida qaraladi 

Dori qon orqali tezda tarqaladi 

Dori chiqarilish tezligi kontsentratsiyaga proporsional 

Model tenglamalari: 

1. So‘rilish va yo‘qolish bo‘yicha differensial tenglama (og‘zaki 

qabulda): 

 

 

 

 

Bu yerda: 

 A(t) — dori moddasi oshqozon-ichak traktida (so‘rilmagan holatda) 

 C(t)— dorining qon plazmasidagi konsentratsiyasi 

 𝑘𝑎— so‘rilish tezligi 

 𝑘𝑒— yo‘qolish (metabolizm va chiqarilish) tezligi 

 V — tarqalish hajmi (kamera hajmi) 

2. Agar dori bir zumda (masalan, in'ektsiya orqali) qon ichiga 

yuborilsa: 

Yechim:  

 

 

Bu eksponensial funksiya dorining vaqt o‘tishi bilan qon tarkibida kamayishini 

ko‘rsatadi. 

Natijalar  

Dorining maksimal kontsentratsiyasi (Cmax) va unga yetish vaqti (Tmax) aniqlanadi. 

Grafiklar orqali dorining qon tarkibidagi dinamikasi chiziladi. 

Model yordamida: 

Dozalash vaqtini rejalashtirish 

Yon ta’sir oldini olish 

Optimal dori miqdorini aniqlash mumkin bo‘ladi. 

Xulosa  

Bir kamerali model dorining qon tarkibidagi konsentratsiyasini vaqt bo‘yicha tahlil 

qilishda sodda, tushunarli va amaliy model hisoblanadi. Bu model yordamida 

farmatsevtik dori shakllarining samaradorligi, dozalash sxemalari, hamda dorining 

organizmda qancha vaqt faol bo‘lishi haqida muhim xulosalar chiqarish mumkin. 

